
XORIJIY INVESTITSIYALARNI 
JALB QILISH ORQALI 

MAMLAKAT IQTISODIYOTINI 
RIVOJLANTIRISH 

ISTIQBOLLARI
Alimbayeva	Sevara	Alimbayevna

Davlat xaridlarini rivojlantirish va monitotingi shu’basi
yetakchi inspektori, mustaqil tadqiqotchi

Annotatsiya: Maqolada mamlakat iqtisodiyotiga xorijiy investitsiyalarni jalb qilishning amaliy holati tahlil qilingan. Xorijiy 
investitsiyalarni jalb qilish orqali mamlakat iqtisodiyotini rivojlantirish yuzasidan amaliy taklif va tavsiyalar keltirilgan.

Kalit so‘zlar: xorijiy investitsiya, innovatsiya, investitsiya loyihasi, mamlakat iqtisodiyoti, innovestitsion kredit, kredit port-
feli.
Abstract: The article analyzes the practical situation of attracting foreign investment into the country’s economy. Practical 
proposals and recommendations for the development of the country’s economy by attracting foreign investment are pre-
sented.

Key words: foreign investment, innovation, investment project, country’s economy, innovative loan, loan portfolio.
Аннотация: В статье анализируется практическая ситуация привлечения иностранных инвестиций в экономику 
страны. Представлены практические предложения и рекомендации по развитию экономики страны за счет при-
влечения иностранных инвестиций.

Ключевые слова: иностранные инвестиции, инновации, инвестиционный проект, экономика страны, инноваци-
онный кредит, кредитный портфель.

K I R I S H
O‘zbekiston iqtisodiyotini jadal rivojlantirish va ishlab chiqarishda innovatsiyalarni joriy qilish hamda iqtisodi-

yotda makroiqtisodiy barqarorlik va iqtisodiy o‘sishning yuqori sur’atlarini ta’minlashda investitsiyalar, shu jum-
ladan, xorijiy investitsiyalar beqiyos o‘rin tutadi. Investitsiyalarga bo‘lgan e’tiborning kuchayishi bugungi kunga 
kelib, mamlakatimizdagi investitsion faoliyatning rivojlantirilishiga olib keldi. Bu borada erishilgan aniq yutuq va 
muvaffaqiyatlarning keng va atroflicha tahlili, shu asosdagi muhim amaliy xulosalar, kelgusida e’tibor qarati
shimiz lozim bo‘lgan eng dolzarb masalalar orasida mamlakatimiz taraqqiyotining ustuvor yo‘nalishlari va rivoj
lanish dasturlarini belgilashda, albatta, asosiy e’tibor xorijiy investitsiyalarga qaratilayotganligini ta’kidlash kerak.

O‘zbekiston Respublikasi Prezidenti Sh. M. Mirziyoyevning Oliy Majlisga Murojaatnomasida: “Jahon 
tajribasi shuni ko‘rsatadiki, qaysi davlat faol investitsiya siyosatini yuritgan bo‘lsa, o‘z iqtisodiyotining barqaror 
o‘sishiga erishgan. Shu sababli ham investitsiya – bu iqtisodiyot drayveri, o‘zbekcha aytganda, iqtisodiyotning 
yuragi, desak, mubolag‘a bo‘lmaydi. Biz faqat investitsiyalarni faol jalb qilish, yangi ishlab chiqarish quvvat-
larini ishga tushirish hisobidan iqtisodiyotimizni jadal rivojlantirishga erishamiz. Iqtisodiyotdagi ijobiy natijalar 
esa ijtimoiy sohada to‘planib qolgan muammolarni tizimli hal etish imkonini yaratadi. Buni hammamiz chuqur 
tushunib olishimiz va ishimizni shu asosda tashkil etishimiz shart. Xorijiy investitsiyalarni keng jalb qilish uchun 
mamlakatimizning investitsiya salohiyatini to‘la namoyon etish choralarini ko‘rishimiz kundalik hayotimizdan 
joy olgan eng dolzarb masalalardan biri bo‘lmog‘i lozim”, deb ta’kidlab, xorijiy investitsiyalarning iqtisodiyotni 
rivojlantirishdagi g‘oyat muhim ahamiyatini va uni jalb qilishning dolzarbligini e’tirof etadi.

Mamlakat iqticodiyotini rivojlantirish yo‘lida oxirgi yillarda tijorat banklari tomonidan kreditlash hajmi bir 
necha o‘n marotabo ko‘paydi. Biroq, bizga ma’lumki rivojlanish va taraqqiyot jarayoni shiddatli raqobat tus olib, 
muammolar acocida mukammallashib boradi. Banklar tomonidan innovatsion faoliyat bilan shug‘ullanadigan 
korxonalarning loyihalarini moliyalashtirishda, ularni likvidliligi past degan baho berilmoqda. Bu korxonalarga 
bank kreditlarini ajratishda muammolarni yuzaga keltirib chiqarmoqda. Ushbu muammolarni hal qilish yo‘lla-
rini, yangi innovatsion loyihalarni moliyalashtirish va boshqarish usullarining ilmiynazariy va uslubiy jihatdan 
chuqur tadqiq etish muhim vazifa hisoblanadi.

M A V Z U G A  O I D  A D A B I Y O T L A R  T A H L I L I
“Innovatsiya” atamasi (lotincha “innovato” so‘zidan olingan) yangilash va yaxshilash, degan ma’noni 

anglatadi. Innovatsiya mazmunida yangi deb qabul qilingan madaniyatning moddiy (nomoddiy) qiymati sifatida 
anglangan.

Iqtisodchi olimlarning fiklariga to‘xtalib o‘tadigan bo‘lsak quyidagi xorijlik olimlar o‘zlarining turlicha talqin-
larini keltirib o‘tgan, xususan:

I. L. Balabanov “innovatsiya” bu – nazorat, rejalashtirilgan usuli, yangi texnika va texnologiya, ishlab chiqa-
rish, mehnat, xizmat ko‘rsatish, boshqarishni tashkil etishning yangi shakliga kapital kiritishdan olingan natijani 
namoyon etadi deb tushuntirgan;

A. B. Borisov “innovatsiya” bu texnologiyalarning yangi turlarini ishlab chiqish, yaratish va tarqatish, yangi 
tashkil qilish shakllarini joriy etishga qaratilgan ijobiy faoliyat natijasini anglatadi, deb hisoblaydi;

O‘zbekistonlik iqtisodchiolimlardan R. Gimush va F. Matmurodovlar “innovatsiya” deganda yangilik va 
yangilik kiritish degan ma’noni anglatishini aytib o‘tganlar;

B. E. Toshmurodova va N. Jiyanovalar fikriga ko‘ra “innovatsiya” tushunchasi o‘z ichiga nafaqat texnik 
izlanishlarni, balki korxona ishi usulidagi yangiliklarni ham olishini aytib o‘tganlar:

■ Jahon banki innovatsiyani texnologiyalarni yoki jamiyatda nimadir yangi narsani amaliyotda qo‘llanilishi 
deb tushuntiradi (World bank report, 2010).

■ G. Popov innovatsiya faoliyatini tugallangan ilmiytadqiqotlar va ishlanmalar natijalarini yoki takomil-
lashgan texnologik jarayonda amalga oshiriluvchi, mahsulot ishlab chiqarish uchun erishilgan ilmiy 
texnik yutuqlarni olish tushuntiradi.

So‘nggi yillarda butun jahon miqyosida sodir bo‘layotgan moliyaviy iqtisodiy inqiroz sharoitida innovatsion 
loyihalar va innovatsion faoliyatning ahamiyati yanada oshdi. Bu o‘z navbatida mamlakatimizda banklarning inno-
vatsion faoliyatida va umuman davlatning innovatsion siyosatida ijobiy o‘zgarishlar vujudga kelishiga olib keldi.

Mazkur soha vakillarini qo‘llabquvvatlash maqsadida mamlakatda tijorat banklari tomonidan innovatsion 
loyihalarni kreditlash, mamlakat iqtisodiyotini modernizatsiyalash sharoitida ularni rolini oshirish bugungi kunda 
dolzarb bo‘lib turibdi.

Shu o‘rinda, iqtisodchi olim R. X. Karlibayevaning fikriga to‘xtalib o‘tadigan bo‘lsak, iqtisodiy islohotlar 
sharoitida mamlakat milliy iqtisodiyotini modernizatsiyalash, mahsulot ishlab chiqarish sur’atini oshirishga 
qaratilgan iqtisodiy siyosatni jonlantirishni talab qilishni keltirib o‘tgan.

Fikrimizcha, milliy iqtisodiyotni rivojlantirish hamda yangi ishlab chiqarishni tashkil etishda bank kredit 
resurslarini jalb qilish dolzarb masaladir. Chunki, yangi ishlab chiqarishni tashkil etish va ularni amalga 
oshirishda yirik moliyaviy imkoniyatlar talab etiladi. Mazkur moliyalashtirish masalasining yechimi korxonalarga 
kreditlar berish bilan ta’riflanadi.

O‘zbekistonda innovatsion g‘oyalarini kreditlashga muhtoj korxonalar soni oxirgi yillarda tobora ortib bor-
moqda. Bunda kredit resurslari aylanma vositalar harid qilishga emas, balki strategik rivojlanish dasturlarini 
moliyalashtirishga yo‘naltirilishi nazarda tutiladi. Ma’lumki, bu holda joylashtirilgan resurslar yuqori riskli va 
aksariyat hollarda tijorat loyihalarini amalga oshirish natijasida shakllanuvchi daromadlar hisobidan qaytib 
keladi.

Bugungi kunda tijorat banklari kredit siyosati va korxonalarni kreditlash amaliyotidagi kamchiliklar, jum-
ladan, respublikada banklarning kreditlash tartibi hanuzgacha jahon standartlari va mijozlarning talablariga 
javob bera olmasligi, rivojlangan davlatlar tijorat banklarining kreditlash amaliyotining mamlakat tijorat bankla-
riga tatbiq etilmayotganligi mazkur maqola mavzusining tanlanishiga sabab bo‘ldi. Shu sababli, tijorat bankla-
rining bugungi kundagi korxonalarni kreditlash amaliyotidagi mavjud muammolarini aniqlash, xorijiy banklar 
kreditlash amaliyotining ustuvor tomonlarini amaliy tahlillar asosida o‘rganish, ularning bu sohadagi ilg‘or tajri-
balari, O‘zbekiston tijorat banklari kreditlash amaliyotida joriy qilish yuzasidan aniq asoslanagan ilmiy takliflarni 
taqdim etish ko‘zda tutilganligi ushbu ilmiy maqolaning dolzarbligini namoyon etadi.

T A D Q I Q O T  M E T O D O L O G I YA S I
Tadqiqot jarayonida iinovatsion loyihalar bilan faoliyat ko‘rsatuvchi korxonalarning mamlakat iqtisodiyo

tidagi o‘rni, rivojlanishi, o‘ziga xos xususiyatlari va unda aholi ish bilan bandligini aniqlash bo‘yicha o‘rganishga 
dialektik va tizimli yondashuv, kompleks baholash, qiyosiy va solishtirma tahlil, statistik va dinamik yondashuv 
hamda guruhlash usullaridan foydalanildi.

Iqtisodiyotning barqaror sur’atlarda rivojlanish omillaridan biri innovatsion loyihalarni moliyalashtirishidir. 
Ushbu jarayonda aholi ish bilan bandligining oshib borishi va bu ko‘rsatkichlarni solishtirma tahlil qilish, shu 
asosda tegishli tavsiyalar ishlab chiqishi bilan belgilanadi.

T A H L I L  V A  N A T I J A L A R
Iqtisodiyotning investitsiyaga bo‘lgan talabi, investitsiyaga yunaltiriladigan mablag‘larning yetishmasligi 

investitsiya resurslaridan samarali foydalanishni taqazo etadi. Chunki qo‘yilgan kapital mablag‘idan samarali 
foydalanish natijasida ko‘proq foyda olish mumkin. Investitsion loyihalarni boshqarish va baholashda ushbu 
loyihani taklif etuvchi mamlakatning moliyaviyiqtisodiy tahlili zaruriy komponent hisoblanadi. Milliy iqtisodi
yotning investitsiya faoliyatini rivojlantirish va ularni moliyalashtirishni takomillashtirish maqsadida iqtisodiyoti 
rivojlangan xorijiy davlatlar moliyalashtirish tajribalarini o‘rganish takomillashtirib borish va ular amaliyotidagi 
ijobiy yutuqlardan foydalanish masalalariga alohida e’tibor qaratish zarur.

Yuqoridagilardan kelib chiqqan holda mamlakatimiz iqtisodiyotida investitsiyalarning o‘zlashtirilishini sama-
radorligini oshirishda investitsion muhit bilan bog‘liq moliyaviy masalalarni va investitsiya faoliyatini moliyalash
tirishdagi muammmolar tizimli tartibda hal etib borilmoqda.

Investitsion faoliyat strategiyasining uzoq davr uchun amal qilishi, investitsion resurslarning umumiyligi, 
tarmoq va korxona doirasida investitsiyalarni joylashtirishning davlat hokimiyati organlari tomonidan foydalani
ladigan ta’sir yetuvchi usullar, vositalar va ta’sir kuchlariga qarab o‘zgarib boradi. U jarayonning tarkibiy yo‘na
lishi quyidagi elementlarni o‘z ichiga oladi:

● investitsion faoliyat strategiyasining taktik va strategik boshqaruv mezonlariga muvofiqligi;

● investitsion faoliyat boshqaruv omillarining maqsadga erishish uchun amalga oshiriladigan turli ele-
mentlar o‘rtasidagi o‘zaro bog‘liq;

● menejment resurslari, tanlangan boshqaruv uslubi qo‘llanilgan va maqsadga yerishilgan holda foydala-
niladigan moddiy, texnik, moliyaviy, ijtimoiy, institutsional va boshqa manbalar.

Respublikamizda iqtisodiy rivojlanishni jadal sur’atlarini ta’minlash va makroiqtisodiy barqarorlikni saqlab 
qolishda puxta o‘ylangan investitsiya siyosatini muhim ahamiyat kasb etadi. Zero, investitsiyalar iqtisodiyot 
taraqqiyatning muhim omili sifatida ishlab chiqarishni modernizatsiyalar, texnik va texnologik yangilanishlar va 
innovatsiyalarni rahbatlantirish, yangi ish o‘rinlarini yaratish hamda korxonalar daromadini oshirishni ta’min-
laydi. Masalaning nechog‘lik muhim ekanligini yillar davomida investitsiya oqimlarini muntazam oshirib bo 
rishga qaratilgan investitsiya siyosatini yuritilayotganligida ko‘rish mumkin.

Jahon banki ma’lumotlariga ko‘ra, 2022yilda innovatsion loyihalar asosida faoliyat ko‘rsatadigan korxo
nalarning bank kreditlariga bo‘lgan talabi rivojlanayotgan davlatlarda birmuncha yuqori hisoblanadi. Rivojlangan 
davlatlarda o‘rtacha 40 foiz korxonalarning kredit olishga ehtiyoji mavjud bo‘lsa, Sharqiy Yevropa va Markaziy 
Osiyo mamlakatlariga ushbu ko‘rsatgich 45 %dan 60 %gacha bo‘lganligini kuzatish mumkin. Shu bilan birga 
kreditlash jarayonida garov talab etilishi rivojlangan mamlakatlarda o‘rtacha 60 %dan yuqori bo‘lsa, Sharqiy 
Yevropa va Markaziy Osiyo mamlakatlarida o‘rtacha 80 %dan yuqoriligini ko‘rsatish lozim (1rasm).

Rivojlangan 
davlatlar

Sharqiy 
Yevropa

Markaziy 
Osiyo

Chexiya

Garov talab 
etiladigan kreditlar 
ulushi, foizda

Kredit olishga 
ehtiyoji mavjud 
innovatsion loyihalar 
asosida faoliyat 
yuritayotgan 
korxonalar ulushi, 
foizda

1-rasm: Jahonda innovatsion loyihalar asosida faoliyat ko‘rsatadigan korxonalarning bank kreditlariga bo‘lgan 
talabi, foizda

Manba: Jahon banki 2022yilgi ma’lumotlari asosida muallif tomonidan tuzilgan.

Yuqoridagi davlatlar tajribasidan kelib chiqqan holda, korxonalaring innovatsion loyihalarini kreditlash aholi
ning turmush darajasini oshirish, aholi bandligi, ularning iqtisodiy faolligini oshirish kabi aniq ijtimoiyiqtisodiy 
muammolarni hal qilishga yo‘naltirilishi lozim. Dunyo amaliyotida sinalgan investitsion kreditlashning tajriba
sidan O‘zbekiston Respublikasida ushbu yo‘nalishdagi bozorning shakllanayotganligi sharoitda uning ijobiy 
tomonlaridan foydalanish nazariy va amaliy jihatdan muhim manba bo‘lib xizmat qiladi.

MDH mamlakatlarini misol qilib olganda Belorussiyada 2007yilda “Innovatsion rivojlanish davlat dasturi”
ning qabul qilinishi bilan ilmiy ishlanmalarning tijoratlashtirilishi respublikada innovatsion faoliyatning rivojla
nishiga olib keldi. Mamlakat innovatsion infratuzilmasi ushbu sohadagi maslahat xizmatlari, axborot va tashkiliy 
yordam ko‘rsatuvchi 80 dan ortiq kompaniyalarni tashkil qiladi. Turli texnoparklar, ikkita innovatsiya markazi, o‘n 
birta texnologiyalar transferti firmalari, uchta texnologiyalarni uzatish xalqaro markazlari va boshqa innovatsion 
infratuzilma tashkilotlari faoliyat yuritadi.

Belorussiyada innovatsiyalarni moliyalashtirish asosan korxonalar o‘z mablag‘larn va ayniqsa budjet mab-
lag‘lari asosida amalga oshiriladi. Jami xarajatlarning deyarli 70 foizi bank kreditlari va budjetdan tashqari 
jamg‘armalar mablag‘i hammasi bo‘lib bir foizni ham tashkil qilmaydi. Bunga albatta innovatsiyalar sohasidagi 
investitsiya loyihalariiing yuqori riskli bo‘lishi va qaytimning kelish ehtimoli nisbatan pastroq bo‘lishi sabab-
chidir. Shuning uchun Belorussiyada venchurli moliyalashtirishni keng ko‘lamda rivojlantirish ustida ish olib 
boril moqda (2rasm).

O‘z mablag‘lari

Budjet mablag‘lari

Budjetdan tashqari jamg‘armalar 
mablag‘lari
Xorijiy investorlar mablag‘lari

Kreditlar va qarzlar

Boshqa tashkilotlar investitsiyalari

2-rasm: Belorussiya Respublikasida innovatsiyalarni moliyalashtirish manbalari tuzilmasi
Manba: Belorussiya Respublikasida statistik to‘plami, 2022yil.

O‘zbekistonda xam iqtisodiy strategik maqsadlaridan kelib chiqib investitsiya loyihalarini boshqarish va 
ularni rivojlanishiga yo‘l ochib berilmoqda. 2022yilda O‘zbekiston Respublikasida iqtisodiy va ijtimoiy sohalarni 
rivojlantirish uchun jami moliyalashtirish manbalari hisobidan 202,0 trln. so‘m o‘zlashtirilganligi bu boradagi 
fikrimizni asosi hisoblanadi.

1-jadval: 2022-yilda O‘zbekiston iqtisodiyotiga yo‘naltirilgan investitsiyalarning tuzilmaviy tarkibi

Markazlashgan investitsiyalar
39310,2 mlrd.so‘m

Asosiy kapitalga o‘zlashtirilgan jami 
investitsiyalar

202 000,1 mlrd.so‘m

Markazlashmagan investitsiyalar
162 689,9 mlrd.so‘m

O‘zR kafolati ostida xorijiy kreditlar
22 467,1 mlrd.so‘m

Asosiy kapitalga o‘zlashtirilgan xorijiy 
investitsiya va kreditlar

86 647,0 mlrd.so‘m

To‘g‘ridan to‘g‘ri xorijiy investitsiya va 
kreditlar

64 179.9 mlrd.so‘m
Manba: www.stat.uz O‘zbekiston Respublikasi Davlat statistika qo‘mitasi rasmiy axborot sayti ma’lumotlari asosida 
muallif toonidan tuzildi.

2022yilda investitsion faollikni pasayishi kuzatilingan bo‘lib, 2021yilga nisbatan asosiy kapitalga 
o‘zlashtirilgan investitsiyalar hajmi 91,8 foizini tashkil etdi. 2022yilda 202,0 trln. so‘m asosiy kapitalga investit-
siyalar o‘zlashtirildi. Markazlashgan moliyalashtirish manbalari hisobidan 39310,2 mlrd. so‘m yoki jami investit-
siyalar hajmining 19,5 foizi va 2021yilga nisbatan 8,0 foizga kam asosiy kapitalga investitsiyalar o‘zlashtirildi. 
Mos ravishda, markazlashmagan moliyalashtirish manbalari hisobidan 162689,9 mlrd. so‘m yoki jami hajmdan 

80,5 foizda investitsiyalar o‘zlashtirilgan. 2022yilda korxona va tashkilotlarning o‘z mablag‘lari hisobidan 
51911,3 mlrd. so‘m asosiy kapitalga investitsiyalar o‘zlashtirilgan bo‘lib, jami investitsiyalarning 25,7 foizini 
tashkil etdi. Aholi mablag‘lari hisobidan esa 18077,8 mlrd. so‘m yoki 8,9 foiz o‘zlashtirildi. To‘g‘ridan to‘g‘ri xorijiy 
investitsiyalar hisobidan 28740,5 mlrd. so‘m o‘zlashtirilib, 2022yilga nisbatan 5,3 foizga kamayib, jami inves-
titsiyalarning 14,2 foizni tashkil etdi. 2021yilda jami 10 milliard dollardan ortiq, jumladan, 8 milliard 100 million 
dollar to‘g‘ridan to‘g‘ri xorijiy investitsiya o‘zlashtirilgan. Buning natijasida 318 ta yirik va 15 mingdan ziyod 
hududiy loyihalar amalga oshirilib, 273 mingdan ortiq ish o‘rni tashkil etilgan. Yangi korxonalar jami 1 milliard 
dollardan ziyod eksport va 530 million dollarlik import o‘rnini to‘ldirish imkoniyatiga ega.

X U L O S A  V A  T A K L I F L A R
So‘ngi yillarda mamlakatimizda amalga oshirilayotgan investitsiya siyosatidan ko‘zlangan eng asosiy 

maqsad xorijiy investitsiyalar ishtirokida tashkil etilayotgan korxonalarning mahsulot yoki xizmatlarini eksportga 
yo‘naltirishdan iborat. Buning uchun mahalliy korxonalarimiz negizida tashkil etilayotgan korxonalar faoliyatini 
yangicha tashkil etish, ulardagi hissabay ishtirok etish, ya’ni aksiyalar ulushiga asosan tomonlarning qaror qabul 
qilishida ishtirok etish, eng asosiysi xorijiy investitsiyalar ishtirokidagi korxonalarning mahsulot yoki xizmatla-
rini tashqi bozordagi raqobatbardoshligini oshirishga erishish kabilar muhim ahamiyat kasb etadi. Bizningcha 
yuqoridagi tavsiyalarning amaliyotga joriy etilishi milliy iqtisodiyotga investitsiya loyihalarni faol jalb etilishiga va 
investitsiya muhitining barqarorligini ta’minlashga imkon beradi.

Xorijiy investorlarni jalb qilishda turli usullarning qo‘llanilishi o‘zining samarali mevasini hozirning o‘zidanoq 
bermoqda. Jadal va mutanosib iqtisodiy o‘sish, chuqur tarkibiy o‘zgarishlarni amalga oshirish va iqtisodiyotni 
diversifikatsiya qilishda faol va aniq yo‘naltirilgan investitsiya siyosati yuritish eng muhim omil hisoblanadi. 
O‘zbekiston o‘ziga xos investitsion iqlim yarata oldi hamda bunga mamlakatning resurslarga boy ekanligi 
va ularni qazib chiqarish, qayta ishlash borasida korxonalarni tashkil etish, mavjudlarini modernizatsiyalash 
bo‘yicha berilayotgan keng imkoniyatlar xorijlik investorlarni kirib kelishiga zamin yaratdi. Shuningdek, muayyan 
bir tarmoq bo‘yicha investitsiyalarning samaradorligini aniqlashda:

● fan, ta’lim va madaniyatni rivojlantirishga qilinadigan investitsiya qo‘yilmalari miqdori va sifatini oshirish;

● bazaviy innovatsiyalarni egallashga asoslangan yo‘naltirilgan innovatsiyainvestitsiya strategiyalarini 
rag‘batlantirish;

● davlat tomonidan qo‘llabquvvatlanishi talab etiladigan mavjud ishlab chiqarishlarning texnologik dara-
jalarini, ilmiy imkoniyatlarini, ixtirolarni o‘rganish va baholash;

● qulay ishbilarmonlik muhitining shakllantirilishini jadallashtirish, chunki u o‘zbekiston qurilish materi-
allari sanoati korxonalarini rivojlantirish uchun xorijiy investitsiyalarni jalb qilish mexanizmi samarador-
ligini oshirish lozim.

Fikrimizcha, iqtisodiyotga xorijiy investitsiyalarni jalb qilish va ulardan samarali foydalanish tizimini takomil-
lashtirishda quyidagi vazifalarning amaliy ijrosini ta’minlash maqsadga muvofiq:

● investorlarning qo‘yilmalarini davlat tomonidan sug‘urtalash, hududlarda xorijiy investitsiyalarni jalb 
qilishning mavjud shartsharoitlari va imkoniyatlarini baholashga yo‘naltirilgan dasturiy platformalarni 
shakllatirish;

● hududlarga investitsiyalarni jalb etish va ularni o‘zlashtirishda soliq pereferensiyalarini, hududda 
qolayotgan soliq tushumlari ulushini o‘sishida keng imtiyozlar berish bo‘yicha normativ bazani takomil-
lashtirish;

● xorijiy investitsiyalarni sanoat tarmoqlarining ichki tarkibini qayta qurish, sanoat mahsulotlarini ishlab 
chiqarish hamda ilg‘or texnologiyalarini sifatli sanoat mollari tayyorlashga yo‘naltirish vazifalarini amaliy 
ijrosini ta’minlash;

● investitsiya faoliyatini davlat tomonidan qo‘llabquvvatlash bo‘yicha turli modelli huquqiy tartibga solish 
usullaridan foydalanish, investitsion faoliyatga oid qonunchilikni unifikatsiyalashda raqamli investitsion 
xizmatlar tizimini shakllantirish;

● investitsiya loyihalari uchun xalqaro texnologiyalar transfertini ta’minlovchi davlatxususiy sherikchilik 
mexanizmidan foydalanish, investitsion loyihalarni boshqarishning integrallashgan tizimini joriy etishda 
loyiha risklarini samarali boshqarish tizimini optimallashtirish va boshqalar.

